
IV CUAGE    GRUPO DE TRABALLO DE XUBILACIÓN PARCIAL 

 
Acabouse coa Xubilación parcial para o persoal laboral da AXE. 

 
 

Para unha cousa boa que acadamos co IV Convenio Único, van, e rematan con ela. Desde a CIG 
levamos meses pedindo unha reunión do Grupo de Traballo de Xubilación Parcial, sobre todo despois 
da publicación o 24 de decembro da reforma da Lei de Seguridade Social, pactada, como non, con UXT 
e CCOO e que introduce cambios na xubilación parcial  que imposibilitan o exercicio dese dereito para o 
persoal laboral da AXE. A norma entrou en vigor o día 1 de abril, e convocáronnos á primeira reunión 
para tratar este tema o día 2.  
 
Levan meses dicindo que estaban mantendo reunións multilaterais coa Seguridade Social e os 
Ministerios (Nos preguntamos ós ministerios nas Subcomisións e estes dixeron non saber nada) para 
atopar unha solución que dera continuidade a un dereito que xa se estaba exercendo, con problemas, 
retrasos, etc.. pero que se cumpría.  
 
A sorpresa chegou coas novas desta semana en prensa dun acordo entre o Ministro de Función 
Pública e UXT e CCOO para que o persoal laboral da AXE puidera acceder á xubilación parcial, acordo 
que carece de documento por escrito e que só negociaron dúas das Organización Sindicais das seis 
que temos presenza nas Mesas de negociación da AXE. 
 
Despois destes precedentes, estas son as conclusións que nos trasladaron na reunión do Grupo de 
Traballo: 
 

 O suposto acordo contempla unha Oferta de Emprego extraordinaria, ligada á OPE´s xa 
publicadas na que se seleccionaría persoal para cubrir, transitoriamente, as xubilacións parciais 
deste ano de do primeiro semestre do ano que ven. Iso si, non teñen nin idea de como se van a 
vincular os contratos coas xubilacións (requisito imprescindible para o INSS, que é o que 
autoriza as xubilacións parciais), tampouco saben que vai a facer as convocatorias nin como se 
van a financiar, non existe nin un modelo de solicitude (o actual xa non é valido).... Recoñecen 
que a data de hoxe o dereito á xubilación parcial queda en suspenso e non barallan unha 
data segura para retomalo. 

  Nada pensaron das condicións nas que nos poderíamos xubilar,como son a, xornada, 
acumulación do tempo, anos de anticipación, e outras cuestións que mudaron coa nova 
norma e ás que levamos meses emprazando a negociar nun novo acordo. Din que iso queda 
para máis tarde, o que nos da unha idea da súa intención de suspender definitivamente o 
exercicio deste dereito. 

 Desde a CIG pelexamos, case en solitario, para modificar o acordo anterior para que en 
determinados organismos (sobre todo no INE) o persoal laboral do Anexo II puidera xubilarse 
parcialmente, e avisamos que habería que contemplar esta singularidade no novo escenario. 
Pois tampouco, volve a estar excluído e o peor e que tampouco se mostran susceptibles a 
atopar unha solución.  

A nosa conclusión é que nos queren manter ocupados nunha falsa negociación e que non teñen 
intención de establecer as medidas que garantan o exercicio do noso dereito á xubilación 
parcial. 
 
A nosa recomendación e que as persoas que cumpran os requisitos presenten a súa solicitude e 
de non ter contestación  acudan ós servizos xurídicos para reclamar o seu cumprimento. 
 
 
Lembrade que tedes máis información sobre os asuntos que atinxen ó persoal da AXE na nosa nova 
páxina web https://www.cigadmon.gal/estatal e podedes contactar connosco no correo ó pe desta nota 

